
Abstract. This article explores the scientific-theoretical and methodological foundations of the legal regulation of
local budgets. It particularly analyzes the principles of subsidiarity and fiscal autonomy, based on the new version
of the Constitution of the Republic of Uzbekistan adopted in 2023. The paper examines existing challenges within
the local budgeting system and offers practical recommendations through comparative analysis of foreign

Annotatsiya. Ushbu maqolada mahalliy budjetlarni huquqiy tartibga solishning ilmiy-nazariy va metodologik
asoslari yoritilgan. Xususan, subsidiarlik va fiskal avtonomiya prinsiplari nazariy jihatdan tahlil qilinib,
0zbekiston Respublikasi Konstitutsiyasining 2023-yilda qabul qilingan yangi tahriri asosida amaliy jihatlari ochib
berilgan. Mahalliy budjet tizimidagi mavjud muammolar ko‘rib chiqilib, xorijiy davlatlar tajribasi bilan giyosiy
tahlil asosida samarali takliflar ishlab chiqiladi.

Kirish.

Mahalliy budjetlar davlat moliyaviy tizimining ajralmas tarkibiy qismi hisoblanadi. Ular
nafagat hududlardagi ijtimoiy-iqtisodiy rivojlanishning asosiy manbasi, balki davlat
hokimiyatining quyi bo‘g‘inlarining funksional faoliyatini moliyaviy ta’'minlash vositasi sifatida
xizmat qiladi. Shu sababli mahalliy budjetlarni tartibga solishning huquqiy mexanizmlarini
takomillashtirish, ularning nazariy va metodologik asoslarini chuqur tahlil qilish dolzarb ilmiy
vazifalardan biri hisoblanadi.

Davlat moliyasining muhim tarkibiy qismi bo‘lgan mahalliy budjetlar, aholi ehtiyojlarini
to‘g'ridan-to‘g'ri qondirish, ijtimoiy infratuzilmani moliyalashtirish va iqtisodiy barqarorlikni
ta’'minlashda muhim rol o‘ynaydi. Shu sababli, mahalliy budjetni samarali huquqiy tartibga

solish va boshqarish nafagat amaliy, balki nazariy va metodologik asoslarni chuqur o‘rganishni
talab etadi. Bu borada xalqaro tajribalar va ilmiy qarashlar asosida shakllangan tizimlar alohida
ahamiyat kasb etadi.

Mahalliy budjetlar umumdavlat ijtimoiy-iqtisodiy vazifalarini amalga oshirishda,
birinchi navbatda, davlat mablag‘larini tagsimlash va ijtimoiy infratuzilmani rivojlantirishda
muhim ahamiyatga ega. Ular mahalliy hokimiyatlarning faoliyat ko‘rsatishlarida asosiy
moliyaviy manba bo‘lib, davlatning ijtimoiy-iqtisodiy siyosatini joylarda amalga oshirishda
asosiy rolni o‘ynaydi. Hududlarni ijtimoiy-iqtisodiy jihatdan yanada rivojlantirish bo‘yicha
tadbirlarning samarasi mahalliy budjetlarning moliyaviy barqarorligiga bog‘liqdir.

O‘zbekiston Respublikasida so‘nggi yillarda budjet sohasida qabul qilingan muhim
gonun hujjatlari — Budjet kodeksi, “Mahalliy davlat hokimiyati to‘g‘risida”gi Qonun va boshqa
me’yoriy-huquqiy aktlar mahalliy budjet tizimini modernizatsiya qilishga xizmat qilmoqda.
Ammo amaliyotda mavjud muammolar, xususan, mahalliy darajadagi moliyaviy resurslarning
yetishmasligi, budjet mustagqilligining cheklangani, fiskal intizomning yetarli emasligi kabi
muammolar ushbu tizimni yanada chuqurroq o‘rganishni talab qiladi.

Shunday ekan mazkur kichik tadqiqotimizning maqsadi — mahalliy budjetni huquqiy
tartibga solishning nazariy asoslarini tahlil qilish, ilg‘or xorijiy tajriba asosida amaliy
muammolarni ko‘rsatish va O‘zbekiston sharoitida qo‘llash mumkin bo‘lgan takliflar ishlab
chigishdan iborat.

Adabiyotlar tahlili va metodologiya.

Mahalliy budjetlar - bu Qoraqalpog‘iston Respublikasi, viloyatlar, Toshkent shahri,
tuman va shaharlar darajasida faoliyat yurituvchi hokimiyatlar moliyaviy siyosatining asosi
hisoblanadi. Budjet kodeksiga ko‘ra, ular mahalliy daromad manbalari va davlatdan
ajratiladigan transfertlar orqali shakllantiriladi. O‘zbekiston Respublikasi Konstitutsiyaning
133-moddasida xalq deputatlari Kengashlari mahalliy budjetni tasdiqlash, uning ijrosini
nazorat qilish, mahalliy davlat organlari hisobotlarini eshitish vakolatiga ega ekanligi
belgilangan. Bu esa demokratik boshqaruv va moliyaviy javobgarlikni ta’'minlash yo‘lida muhim
huquqiy kafolatdir.

Mahalliy moliyaviy boshqaruvni tahlil qilishda zamonaviy iqtisodiy-nazariy
yondashuvlar alohida ahamiyatga ega. Bular orasida subsidiarlik va fiskal avtonomiya
tamoyillari yetakchi o‘rinda turadi.

Subsidiarlik prinsipi - bu qarorlar imkon qadar quyi darajadagi hokimiyatlar tomonidan
qabul qilinishi kerak degan tamoyil bo‘lib, bu orqali hokimiyat aholi ehtiyojlariga
yaqinlashtiriladi. Bu prinsip birinchi marta Yevropa Ittifoqi doirasida 1992-yildagi Maastrixt
shartnomasida aniq huquqiy tamoyil sifatida belgilangan.

Fransuz olimi ].J.Rosaning fikriga ko‘ra, subsidiarlik prinsipining asosiy vazifasi
“hokimiyat vertikalini quyi bo‘g‘inlar foydasiga soddalashtirish orqali ijtimoiy muammolarni
tezroq hal qilish imkonini yaratish”dir[3; B.9.].

O‘zbekistonda bu prinsip amaliyotda to‘liq ishlamayapti. Masalan, maktablarni
ta’'mirlash, ichimlik suvi tarmogqlarini rekonstruksiya qilish, mahalliy yo‘llarni yangilash kabi
masalalar markaziy darajadagi moliyalashtirishga bog‘liq bo‘lib qolmoqda. Bu esa quyi
darajadagi hokimiyatlarning real ehtiyojlar asosida mustaqil garor gabul qilishini cheklaydi.

Fiskal avtonomiya prinsipi esa mahalliy hokimiyatlarga oz budjetini shakllantirish,
daromadlar ustidan boshqgaruv yuritish, xarajatlarni rejalashtirish huquqini beradi. Fiskal

avtonomiya — bu mahalliy hokimiyatlarning o‘z moliyaviy resurslari, daromad manbalari va
xarajat yo‘nalishlarini mustaqil boshqarish huquqidir. U budjet mustaqilligi va moliyaviy
javobgarlikni ta'minlovchi asosiy mezon hisoblanadi. Bu prinsipni A. Musgrave, R. Oates va E.
Keyneslar iqtisodiy va moliyaviy nazariyalarda asoslab bergan. Unga ko‘ra, moliyaviy
mustagqillik orqali mahalliy hokimiyat samaradorligi oshadi.

R. Oates bu borada shunday deydi: “Fiskal avtonomiya mahalliy hokimiyatni real
mas’uliyat egasiga aylantiradi, bu esa qarorlar sifatini oshiradi” [4; B.7.].

O‘zbekiston amaliyotida bu prinsip cheklangan. Davlat statistika qo‘mitasi
ma’lumotlariga ko‘ra, 2023-yilda mahalliy budjetlarning o‘rtacha 68% qismi markazdan
ajratilgan mablag'lar orqali to‘ldirilgan. Daromad soligi va yer soligidan tushgan
tushumlarning muayyan qismi ham yuqori budjet darajalariga yo‘naltirilmoqda. Bu esa
mabhalliy hokimiyatlarning o‘zini o‘zi moliyalashtirish imkoniyatini cheklaydi.

Xalgaro tajriba bu borada muhim o‘rnaklar beradi. Masalan, Germaniya federativ
tizimida har bir yer (land) o‘zining moliyaviy siyosatini yuritadi. Soliglarning taqsimoti
“Finanz-Ausgleich” fondi orqali amalga oshiriladi. Polshada esa mahalliy darajadagi
hokimiyatlarga daromad solig‘ining 40 foizigacha bo‘lgan qismi qoldiriladi [5; B.11.]. Bu fiskal
mustagqillikni oshiradi, jamoat xizmatlarini to‘liqg moliyalashtirish imkonini beradi.

O‘zbekistonda esa hali bu modelga yaqinlashish bosqichida turibmiz. 2021-2025-yillar
oraligida “Ochiq budjet” tashabbusi doirasida ayrim tuman va shahar budjetlarida aholining
takliflari asosida mablag‘lar yo‘naltirilmoqda. Bu ijobiy tajriba bo‘lsa-da, u butun mamlakat
miqyosida tizimli tus olgan emas.

Mahalliy moliyaviy siyosatning yana bir muammosi — budjet daromadlarining pastligi.
Budjet kodeksi bo‘yicha mahalliy daromadlar manbalariga yer solig‘i, mulk soligi, mahalliy
yig‘imlar kiradi. Ammo amalda bu manbalar cheklangan va ularning yig‘ilishi ko‘plab xatoliklar
bilan kechmoqda. Hisob palatasining 2023-yilgi ma’lumotiga ko‘ra, Buxoro viloyatining
Gijjduvon tumanida 5,2 milliard so‘m yer soligi tushumining noto‘gri hisoblanganligi
aniqlangan.

Muhokama.

Mahalliy budjetlar tizimining zamonaviy huquqiy modelini shakllantirishda xalqaro
nazariy yondashuvlar va mahalliy amaliyot o‘rtasidagi tafovutlar chuqur tahlil qilinishi zarur.
Aynigsa, subsidiarlik va fiskal avtonomiya prinsiplari nuqtai nazaridan yondashilganda,
mavijud tizimning islohotga muhtojligi yaqqol seziladi.

Masalan, subsidiarlik prinsipi aholi ehtiyojlariga yaqin muammolarni quyi bo‘g‘indagi
davlat organlari darajasida hal qilishni nazarda tutadi. Bu prinsip demokratik boshgaruv va
moliyaviy mas’uliyatni joylarda kuchaytiradi. Germaniya, Shvetsiya va Polsha kabi
mamlakatlarda subsidiarlik faqat deklarativ emas, balki real vakolat va mablaglar orqali
ta’'minlangan. Biroq O‘zbekiston amaliyotida bu prinsip asosan nazariy darajada mavjud bo‘lib,
hududiy hokimiyatlar mustaqil moliyaviy qarorlar qabul qilish imkoniyatiga yetarlicha ega
emas.

Shu bilan birga, fiskal avtonomiya prinsipi orqali mahalliy hokimiyatlar o‘z daromad
manbalarini boshqarishi va xarajatlarni rejalashtirishi mumkin bo‘lishi kerak. R. Oates bu
borada mahalliy avtonomiya va fiskal intizomning uzviy bog'ligligini ta’kidlaydi [4; B.7.].
Aksincha, yuqori darajadagi markazlashuv mahalliy organlarni passiv ijrochiga aylantiradi.
O‘zbekiston holatida aynan shunday risklar mavjud bo‘lib, mahalliy budjetlarning katta qismi

markaziy budjetdan transfertlar orqali moliyalashtirilayotgani fiskal mas’uliyat va tashabbusni
susaytirmoqda.

Bu yerda A. Musgrave’'ning yondashuvi ham dolzarbdir: u davlat tomonidan umumiy
igtisodiy barqarorlikni saqlash uchun muayyan darajadagi markaziy nazorat zarurligini e’tirof
etadi [5; B.11.]. O‘zbekiston sharoitida aynan mana shu muvozanatga ehtiyoj seziladi: moliyaviy
mustaqillik va fiskal nazorat o‘rtasida bargaror yondashuv ishlab chiqilishi lozim.

Natijalar.

Xalqaro tajribaning to‘g‘ri tatbiqi fagat tashqi mexanizmlarni ko‘chirib olish bilan emas,
balki ularni mahalliy siyosiy va huquqiy kontekstga moslashtirish bilan amalga oshiriladi.
Bunda normativ-huquqiy baza, moliyaviy institutlarning salohiyati va jamoatchilik
ishtirokining sifati hal qiluvchi omillardir.

Shuningdek, mahalliy budjet tizimini isloh qilishda ijtimoiy adolat tamoyili ham inobatga
olinishi kerak. Ya’'ni moliyaviy resurslarning faqatgina iqtisodiy ko‘rsatkichlarga qarab
tagsimlanishi emas, balki aholining ehtiyojlariga qarab yo‘naltirilishi subsidiarlik prinsipining
ruhiga mos keladi.

Moliya nazoratining sustligi, normativ-huquqiy bazadagi tafovutlar va hududiy
vakolatlarning noaniqligi budjet siyosatining samaradorligini pasaytirmoqda. Bu esa mavjud
gonunchilikni takomillashtirish, nazorat va audit mexanizmlarini kuchaytirishni taqozo etadi.

Magqolada gayd etilgan nazariy yondashuvlar, ilmiy qarashlar va xorijiy amaliyotlar
asosida O‘zbekistonda mahalliy moliyaviy boshqaruv tizimini takomillashtirishning quyidagi
asosiy yo‘nalishlarini taklif qilish mumkin:

Konstitutsiyaviy va kodeks darajasida subsidiarlik va fiskal avtonomiya prinsiplari aniq
huquqiy norma sifatida mustahkamlanishi;

Mahalliy kengashlarga budjet xarajatlarini shakllantirish va nazorat qilishda real
vakolatlar berilishi;

Soliq siyosatini mahalliy ehtiyojlarga moslashtirish imkoniyatini beruvchi huquqiy
mexanizm ishlab chiqilishi;

Mahalliy hokimiyatlarning moliyaviy javobgarligini oshiruvchi nazorat tizimlarini
(auditorlik, ragamli monitoring) kuchaytirish.

Xulosa.

O‘zbekiston Respublikasida mahalliy budjetlarni huquqiy tartibga solish tizimi oxirgi
yillarda yangilanayotgan bo‘lsa-da, hali ham ko‘plab tizimli muammolarni o‘z ichiga olmoqda.
Subsidiarlik va fiskal avtonomiya tamoyillarini qonunchilikka to‘liq kiritish va amaliyotda
ishlatish, mahalliy darajadagi moliyaviy mustaqillikni kuchaytirish va jamoatchilik ishtirokini
kengaytirish orqali mazkur tizimni yanada samarali, ochiq va hisobdor qilish mumkin.

0z vaqtida amalga oshirilgan huquqiy va institutsional islohotlar mahalliy budjetlarning
real funksional kuchga aylanishini ta’'minlaydi. Bu esa ijtimoiy adolat, hududiy barqarorlik va
igtisodiy o‘sish uchun muhim zamin yaratadi.

Adabiyotlar//Iutepatypa/References:
1.  O‘zbekiston Respublikasi Konstitutsiyasi;
O‘zbekiston Respublikasi Budjet kodeksi ;
3. Rosa, ].-]. (1994). La subsidiarité: un principe a revisiter. Revue Francaise de Finances
Publiques, N¢ 45.;

N

178



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/6 (5) - 2025

Oates, W.E. (1972). Fiscal Federalism. Harcourt Brace Jovanovich, New York.;

Musgrave, R.A. (1959). The Theory of Public Finance. McGraw-Hill, New York;

Hisob palatasi axboroti, 2023.;

OECD Fiscal Decentralisation Report, 2022.;

Polsha moliyaviy mustaqillik modeli: Local Government Revenue System, Warsaw, 2020.

O N

179



SCIENCEPROBLEMS.UZ

[JTIMOIY-GUMANITAR FANLARNING DOLZARB
MUAMMOLARI

Ne S/6 (5) - 2025

AKTYAJIbHBIE ITPOBJIEMbI COLJUAJIbHO-
'YMAHUTAPHBIX HAYK

ACTUAL PROBLEMS OF HUMANITIES AND SOCIAL SCIENCES

“Ijtimoiy-gumanitar fanlarning dolzarb Tahririyat manzili:

muammolari” elektron jurnali 2020-yil 100070. Toshkent shahri, Yakkasaroy
6-avgust kuni 1368-sonli guvohnoma bilan tumani, Kichik Beshyog‘och ko‘chasi,
davlat ro’yxatiga olingan. 70/10-uy. Elektron manzil:

Muassis: “SCIENCEPROBLEMS TEAM” scienceproblems.uz@gmail.com

mas’uliyati cheklangan jamiyati Bog‘lanish uchun telefon:

(99) 602-09-84 (telegram).

228


mailto:scienceproblems.uz@gmail.com

